Почитувани,
Со желба да придонесам во разјаснување на определи одредби во предлог Законов ги доставувам моите предлози.
Проф. д-р Константин Димитров, дипл.маш.инж

Во Законот стои Член 4 
36.	„мали енергетски објекти“ е енергетска постројка за производство на електрична енергија со инсталирана моќност помала или еднаква на 10.8 kW.
Оваа дефиниција е крајно недефинирана. Според кој критериумот е дефинирано што е мало, средно, големо? Дали се однесува на  вкупен капацитет или по фаза?
 Како се образложува 10.8 kW,  а не 10 или 11 kW. Ако се инсистира на некоја егзактна висока точност, тогаш треба да биде барем со 2 децимали.
 Ова треба да се однесува и на сончеви, ветерни и хидро објекти. За хидро објектите веќе има одредба која дефинира што се мали хидроцентрали!
Кај сончевите централи има две дефиниции за тоа колкав е капацитетот на сончевиот колектор:
STC – Стандардни тест услови (Standard Test Conditions).
NOCT – Номинална оперативна температура на ќелија (Nominal Operating Cell Temperature).
Разликата меѓу нив е 24%. На која се мисли? Или уште на почеток недефинирани одреби, кои ќе овозможат толкувања според „лично убедување“ – извор за корупција? Овој капацитет не овозможува економска оправданост на инвестиција во сончеви колектори при денешни услови.
Предлог:  
„мали енергетски објекти“ се енергетски постројки за производство на електрична енергија од сонце или ветер  со инсталирана моќност помала или еднаква на 30 kW.
Образложение: 
Инвестирање во инсталација со максимален капацитет од 10.8 kW не обезбедува економска оправданост за враќање на инвестицијата во разумен рок. Со тоа се спречува зголемена заинтересираност на приватниот капитал да се вклучи во исполнување на обврската на Македонија до 2030 година да се произведува 36% електрична енергија од обновливи извори (Национален План за Енергија и Клима, Национален Утврден Придонес во смалување на емисија на стакленички гасови). Се спречува ситниот приватен капитал да придонесе во смалувањето на потребата за купување скапа енергија од приватни производители од земјата или странство. Се спречува финансиско зајакнување на ЕСМ, кој е обврзан да продава на ЕВН скапо произведена енергија со цени пониски од пазарните.
Економската оправданост на потрошувачот-производител со предвидениот максимален капацитет е крајно  компромитирана.  Од декларирани 10 kW според STC, потрошувачот-производител има на располагање само 7.5 kW. Од очекувано производство од 13000 kWh/year , тој произведува најмногу 9500 kWh/year, или уште помалку. Но условите на потрошувачот-производител се уште повеќе влошени, затоа што произведената енергија се распределува во три фази. Нема можност за преливање од фаза во фаза. А во зимски период се произведува три пати помала  енергија, отколку во летен период. А во текот на денот производството е концентрирано од 10 до 15 часот. Значи за сопствени потреби може да искористи 20-25%. Во прилог е табела во која се внесени податоци за услови во Македонија, во која е прикажано колку се произведува вкупно од коекторите, а колкава енергија на располагање има корисникот на секоја фаза:
[image: ]
 Вредноста од 30 kW е усогласена со одредбите во  Член 63 став (7) На потрошувач-производител може да му се наплатуваат недискриминаторни пропорционални надоместоци во однос на произведената електрична енергија што останува во просториите на потрошувачот-производител во еден или повеќе од следниве случаи:
2. доколку електричната енергија се произведува во инсталации со вкупен инсталиран капацитет поголем од 30 kW.
Тоа значи дека до 30 kW не може да му се наплатува надомест за произведена енергија која останува во просториите на потрошувачот-производител! Не е до 10.8. 

(3)	Инсталираната моќност на електроцентралата на потрошувач-производител не може  да биде поголема од инсталираната моќност на потрошувачот.
Претпоставувам дека дефиницијата „инсталираната моќност на потрошувачот“ се однесува на моќност која е доиена од дистрибутерот со Енергетска согласност за инсталирана моќност. 
Предлог:  Испорачаната моќност на електроцентралата на потрошувач-производител не може  да биде поголема од инсталираната моќност на потрошувачот или 10.8 kW.
Образложение:
Нема посебна техно-економска логика во ограничување на капацитетот на инсталираните колектори. Колку е поголем капацитетот, толку е придобивката за потрошувачот поголема, толку е помала потребата државата/ЕСМ да купува/увезува електрична енергија. Проблемот е во капацитетот на дистрибутивната мрежа.
Овој проблем се надминува со ОГРАНИЧУВАЊЕ на количината на испорачана моќност. Секој инвертер има можност да ја ограничи испораката на енергија. Дополнително таа се испорачува по фази. 
Основна цел на општеството, Државата е да обезбеди оптимални услови на жителите да имаат енергија на располагање при што е можно пониски цени. А во исто време да се обезбеди време на дистрибутерот да обезбеди услови за зголемен проток на енергија. Преку „Обврзувачката шема за енергетска ефикасност и алтернативни мерки“ (Член 14 од Законот за енергетска ефикасност), дистрибутерот ќе инвестира кај потрошувачите во батерии, со што ќе се пеглаат максималните оптоварувања на мрежата.

Јануари 0 0 0.3 1.0 1.6 2.3 2.6 2.7 2.6 2.3 1.6 0.6 0 0 0

17.6

Јули 0.3 1.2 2.2 2.8 3.1 3.4 3.7 4.0 3.9 3.6 3.1 2.5 1.9 0.9 0.3

36.8

Јануари 0 0.00 0.11 0.32 0.54 0.75 0.86 0.92 0.86 0.75 0.54 0.22 0 0 0

5.87

Јули 0.1 0.4 0.7 0.9 1.0 1.1 1.2 1.3 1.3 1.2 1.0 0.8 0.6 0.3 0.1

12.26

